
GOUVÈNÈ CUOMO ANONSE ACHÈVMAN YON PWOJÈ REPARASYON LARI POU 

16.1 MILYON DOLA ANT SÓTI 18 AK 19 NAN THRUWAY ETA NEW YORK 
 

Pwojè a ranplase 50 mil asfalt epi amelyore sekirite ak rezistans wout 
 

Amelyorasyon nan gwo volim trafik nan koridò a te fini atan ak nan Bidjè 

Jodia, Gouvènè Andrew M. Cuomo te anonse yon pwojè reparasyon lari pou 16.1 
milyon dola sou Thruway Eta New York la (I-87) ant sòti 18 ak 19. Pwojè a te ranplase 
50 mil asfalt e li te gen ladan plizyè amelyorasyon sekirite ak reparasyon wout pou plis 
pase 42,500 otomobilis kap vwayaje chak jou nan koridò a ki gen anpil trafik atravè 
Hudson Valley. 
 
“Asire ke enfrastrikti nou an rete fyab e li anmezi pou reponn a bezwen pwochen 
jenerasyon Nouyokè ansanm avèk jenerasyon aktyèl la se kle pou devlope nan Mid 
Hudson Valley ak toupatou nan New York," Gouvènè Cuomo te deklare. “Pwojè ki 
acheve a pral amelyore nan fason enpòtan sekirite ak fyabilite wout la pou plizyè milye 
otomobilis ak chofè komèsyal ki itilize Thruway a chak jou epi ede devlope yon ekonomi 
ki pi solid nan rejyon an." 
 
Pwojè reyabilitasyon an te gen ladan anpil reparasyon sou sekirite ak reparasyon 
antretyen, tankou amelyorasyon ray, aplatisman pant sou kote wout la ak ranplasman 
50 liy mil asfalt. Travay la te fini atan epi pa t depase bidjè a.  
 
Direktè Egzekitif pa Entèrim Thruway Authority Bill Finch te deklare, “Bay vwayajè 
yo yon otowout ki ansekirite ak fyab rete priyorite Thruway Authority a. Amelyorasyon 
wout la ant sòti 18 ak 19 sou seksyon I-87 nan sistèm nou an ap ede amelyore 
eksperyans vwayaj pou vizitè yo ansanm avèk Nouyòkè yo e li pral kontinye asire ke 
otowout nou yo rekonèt kòm wout ki pi ansekirite nan peyi a.“ 
 
Senatè John J. Bonacic te deklare, “Pwojè $16.1 milyon sa pral gen yon enpak pozitif 
sou otomobilis yo kap vwayaje nan Thruway Eta New York. Mwen konplimante Thruway 
Authority paske li te acheve pwojè sa, e map rete tann pou m travay avèk yo sou plis 
pwojè nan lavni.” 
 
Egzekitif Konte Ulster Mike Hein te deklare, “Mwen kontan paske Gouvènè Cuomo te 
mete disponib lajan pou reyabilitasyon wout nan Eta New York. Ameyorasyon nan wout 
ak pon nou yo enpòtan e mwen apresye amelyorasyon yo ki te fèt nan NYS Thruway 
nan Konte Ulster ki aliyen avèk envestisman Konte a nan amelyorasyon enfrastrikti 



pandan dènye dezan ki sot pase yo. Amelyorasyon sa yo se youn nan pi bon fason pou 
ede ekonomi an e li pral fè Konte Ulster vini yon destinasyon ki menm pi dezirab pou 
vwayajè yo kap itilize Thruway a nan fason pou eksplore tout sa Konte Ulster gen pou 
ofri.” 
 
Prezidan Lejislatif Konte Ulster Kenneth Ronk, Jr. te deklare, “Rezidan ak biznis yo 
depann sou otowout sa epi klèman anpil planifikasyon te ale nan pwojè sa a. Nou 
apresye ke Thruway Authority te fè pifò nan travay yo pandan lè lannwit ki pap nwi 
sikilasyon touris ak pasaje.“ 
 
Pwojè sa te konplete annakò ak inisyativ “Drivers First” Gouvènè Cuomo an, ki priyorize 
komodite otomobilis yo epi asire ke pa gen anpil entèripsyon pou chofè yo sou otowout 
yo, ak nan zòn travay yo sou pon an atravè eta. 

